
karakteristikat kyçe të këtij shërbimi dhe konkretisht: të jesh i dukshëm dhe i arritshëm 
për këdo; të mbartë përgjegjësi për aktivitetet e ndërmarra dhe rezultatet e tyre; t'i 
përgjigjet nevojave të komunitetit; të jetë i afrueshëm me hallet e komunitetit; të 
implikojë dhe mobilizojë komunitetin; të njohë publikun dhe të njihet nga publiku. Si 
rrejdhojë, mund të themi se policimi në komunitet duhet të mbështetet mbi këto pika 
kyçe: zhvillimi i aktivitetit policor nëpërmjet bindjes dhe jo shtrëngimit; policia është 
pjesë integrale e komunitetit; caktimi i nevojave komunitare në dakordësi me njerëzit; 
aktivitet i bazuar në partneritet me autoritetet e tjera dhe publikun; transformimi dhe 
adoptimi i aktiviteteve të saj në lidhje me nevojat e komunitetit; mbajtja e përgjegjësisë 
për veprimet e saj para komunitetit; ofrimi i shërbimeve cilësore.  
Parimet e mësipërme mund të ri-formulohen në një set karakteristikash të bazës për 
policinë në kuadrin e policimit në komunitet me qëllim sigurimin e rregullit publik në 
mënyrë demokratike. Për realizimin e këtij objektivi policia duhet të jetë: një shërbim 
dhe jo një forcë; një shërbim efiçient dhe efektiv; e përgjegjshme përpara ligjit dhe 
publikut; e hapur, e dukshme dhe lehtësisht e apelueshme; e përqendruar tek personi, 
sensitive në raport me gjininë, moshën ose grupin në të cilin bën pjesë; konsultative dhe 
pjesëmarrëse; aktive, profesionale dhe parandaluese. Policimi në komunitet krijon një 
partneritet ndërmjet policisë dhe komunitetit, për të mundësuar një analizë të 
përbashkët të problemeve, për të përcaktuar rrënjët e shkaqeve të këtyre problemeve, 
dhe për të identifikuar zgjidhjet e mundshme, duke u bazuar në nocionin e ndarjes së 
përgjegjësisë për të mbajtur komunitetin të sigurt. Më e rëndësishmja është se ekziston 
një angazhim për të parandaluar incidentet para se të luftohet ndaj tyre. Filozofia është 
ndërtuar mbi besimin se, njerëzit meritojnë dhe kanë të drejtën për të patur një 
mendim për policimin, në shkëmbim të pjesëmarrjes dhe mbështetjes së tyre. Ajo i 
qëndron pikëpamjes se, zgjidhja e problemeve të komunitetit, kërkon që policia dhe 
publiku të gjejnë rrugë të reja për t’iu adresuar problemeve të komunitetit. Si rrjedhjë 
policimi në komunitet përbëhet nga dy komponent; a) Bashkëpunimi i komunitetit që 
përfaqëson mënyrën për të njohur komunitetin; b) Zgjidhja e problemit që është mjeti 
për të drejtuar problemin që  kërcenon komunitetin. 
Bashkëveprimi me publikun u krijon mundësi punonjësve të policisë për: rritjen e 
ndërgjegjësimit të tyre në lidhje me rrethanat e asaj që ndodh në komunitet dhe 
përmirësimin e të kuptuarit të dinamikave, perceptimeve për risqet dhe shqetësimet 
brenda komuniteteve, kjo mund të shërbejë si bazë për një policim më të informuar dhe 
më efikas; për të theksuar praninë e tyre në komunitete, gjë që në vetvete mund t’i japë 
siguri publikut dhe të parandalojë apo ndalojë krimin; për të identifikuar situata kritike 
në stade të hershme në komunitete dhe për t’ua referuar ato partnerëve përkatës; për 
shpërndarjen e informacionit dhe mesazheve kryesore tek publiku, duke përfshirë 
fashitjen e keqperceptimeve dhe thashethemeve; rritja e ndërgjegjësimit mbi çështjet 
përkatëse dhe mobilizimi i pjesëtarëve të publikut në përpjekje për zgjidhjen e tyre; për 
ndërtimin, me kalimin e kohës, të marrëdhënieve të besimit reciprok, si bazë për 
bashkëpunim të mëtejshëm; krijimi i marrëdhënieve që garantojnë pjesëmarrjen e 
publikut dhe bashkëpunimi me komunitetet për zgjidhjen e problemeve, duke përfshirë 
zgjidhjen e situatave kritike. 
 
 
Bashkëpunimi ndërkombëtar 

Lufta kundër kriminalitetit është një luftë e përbashkët, sidomos kur kemi të bëjmë me 
vepra penale me rrezikshmëri të lartë shoqërore. Për të parandaluar kryerjen e veprave 
penale por edhe për të mos lejuar që autorët e krimit t’i shmangen dënimit shtetet e 
ndryshme lidhin marrëveshje mes tyre573. 
Ligji Nr.28/2014 “Për ratifikimin e marrëveshjes ndërmjet Republikës së Shqipërisë dhe 
zyrës se policisë evropiane (EUROPOL) për bashkëpunimin strategjik dhe operacional” 
është një tjetër marrëveshje që ka si qëllim vendosjen e marrëdhënieve të 
bashkëpunimit ndërmjet Europolit dhe Republikës së Shqipërisë, në mënyrë që të 
mbështesë shtetet anëtare të Bashkimit Evropian dhe Republikën e Shqipërisë në 
parandalimin dhe luftën kundër krimit të organizuar, terrorizmit dhe formave të tjera të 
krimit ndërkombëtar përmes shkëmbimit të informacionit ndërmjet Europolit dhe 
Republikës së Shqipërisë. Bashkëpunimi, përveç shkëmbimit të informacionit, në 
përputhje me detyrat e Europolit, ashtu siç është përcaktuar në vendimin e Këshillit të 
Europolit, mund të përfshijë shkëmbimin e njohurive të specialistëve, raportet e 
përgjithshme të situatave, rezultatet e analizës strategjike, informacion mbi proçedurat 
e hetimit penal, informacion mbi metodat e parandalimit të krimit, pjesëmarrje në 
aktivitetet e trajnimit, si edhe dhënien e konsulencës dhe mbështetjes për hetimet 
penale individuale. Përsa i përket informacioneve, palët duhet t’i japin njëra-tjetrës 
vetëm informacion, i cili është mbledhur, ruajtur dhe transmetuar në përputhje me 
kuadrin përkatës ligjor dhe nuk është përftuar në shkelje të hapur të të drejtave të 
njeriut. Sipas parimit të sigurisë dhe të konfidencialitetit, të parashikuar në nenin 19 të 
ligjit të sipër-përmendur, secila palë duhet: të mbrojë dhe të ruajë informacionin e 
paklasifikuar, sipas Marrëveshjes së Memorandumit të Bashkëpunimit, referuar në 
nenin 20, me përjashtim të informacionit, i cili është shënuar qëllimisht apo është 
qartësisht i njohur si informacion publik, nga masa të ndryshme, duke përfshirë 
detyrimin e diskrecionit dhe të konfidencialitetit, duke limituar aksesin për personelin e 
autorizuar dhe masat e përgjithshme teknike dhe procedurale; të mbrojë dhe të ruajë 
informacionin e klasifikuar sipas Marrëveshjes së Memorandumit të Bashkëpunimit, të 
referuar në nenin 20; të garantojë që ka një organizim, kuadër dhe masa të sigurta në 
vend. Palët bashkërisht do të pranojnë dhe do të zbatojnë parimet bazë dhe standardet 
minimale të zbatuara në sistemet e tyre përkatëse të sigurisë dhe procedurat për të 
garantuar që të paktën një nivel ekuivalent mbrojtjeje të miratohet për informacionin e 
klasifikuar në bazë të kësaj Marrëveshjeje; të garantojë që zyrat ku mbahet ky 
informacion, sipas Marrëveshjes, të kenë një nivel të përshtatshëm të sigurisë fizike, në 
përputhje me kuadrin përkatës ligjor të palëve; të garantojë që aksesi dhe zotërimi i 
informacionit të jetë i kufizuar për ata persona, të cilët për arsye të detyrimeve të tyre 
kanë nevojë të njihen me një informacion të tillë apo ta trajtojnë atë; të garantojë që të 
gjithë personat, të cilët gjatë detyrave të tyre zyrtare kanë nevojë për akses, si dhe 
personat, detyrat apo funksionet e të cilëve mund ta lejojnë aksesin për informacionin e 
klasifikuar, t’i nënshtrohen projektimit të një sigurie bazë, në përputhje me kuadrin 

 
 

                                                             
573 Shih, M. Leskoviku, Politikat dhe reformat e ndërmarra nga Shqipëria për përmbushjen e Acquis 
Communautaire në fushën e bashkëpunimit policor dhe gjyqësor për çështjet penale, në Konferencën shkencore 
kombëtare “Sfidat e shoqërisë shqiptare në proçesin e integrimit evropian”, Fakulteti i Drejtësisë (UT), Tiranë, 
2009, fq. 443-454. 

ligjor të palës; të jenë përgjegjës për zgjidhjen e një niveli të përshtatshëm klasifikimi 
për informacionin që ata i japin palës tjetër; të garantojë që informacioni i klasifikuar, 
sipas Marrëveshjes, të mbajë nivelin e klasifikimit që i është dhënë atij nga pala e 
origjinës. Pala marrëse duhet të mbrojë dhe të ruajë informacionin e klasifikuar sipas 
kuadrit të saj ligjor, për mbrojtjen e informacionit të klasifikuar, duke mbajtur një nivel 
ekuivalent klasifikimi; të mos përdorë apo të lejojë përdorimin e informacionit të 
klasifikuar, sipas Marrëveshjes, përveç qëllimeve dhe brenda çdo kufizimi të konstatuar 
nga/apo në emër të hartuesit, pa miratimin në formë të shkruar të hartuesit; të mos 
zbulojë apo të mos lejojë zbulimin e informacionit të klasifikuar, sipas Marrëveshjes, për 
palët e treta, pa marrë më parë miratimin në formë të shkruar të krijuesit. 
Kompetencat e Europolit duhet të mbulojnë krimin e organizuar, terrorizmin dhe 
format e tjera të krimeve të rënda, të renditura më poshtë, duke ndikuar mbi dy apo më 
shumë shtete anëtare, në një mënyrë që të kërkojë një qasje të përbashkët nga shtetet 
anëtare, sipas shkallës, rëndësisë dhe pasojave të shkeljeve penale.  
Format e tjera të krimit të rëndë të përmendura, janë: trafikimi i paligjshëm i drogave; 
aktivitetet e paligjshme të pastrimit të parave; krimi i lidhur me substancat nukleare 
dhe radioaktive; kontrabandimi i paligjshëm i emigrantëve; trafikimi i qenieve 
njerëzore; krimi i mjeteve motorike; vrasjet, plagosjet e rënda në trup; tregtia e 
paligjshme e organeve dhe indeve njerëzore; rrëmbimi, pengmarrja dhe mbajtja e 
paligjshme e personave etj. Lufta e përbashkët kundër krimeve me rrezikshmëri të lartë 
shoqërore kërkojnë impenjimin e të gjitha shteteve. Një bashkëpunim i tillë, qoftë duke 
shkëmbyer informacione apo duke bërë trajnime ndërkombëtare policore, do t’ja 
arrinte më mirë qëllimit. Tek e fundit të gjithë synojmë po të njëjtën gjë: mbrojtjen e të 
drejtave të individit dhe krijimin e një shoqërie sa më pranë ideales me përqindje 
kriminale sa më të ulët nga viti në vit. 
 
 
Konkluzione 
 
Integrimi i Shqipërisë në Bashkimin Evropian kërkonte realizimin e një proçesi 
reformash institucionale, ekonomike dhe sociale. Suksesi i këtyre reformave do të 
përshpejtonte proçesin e aderimit të vendit tonë në familjen evropiane. Në këtë 
kontekst, Shqipëria ka ndërmarrë një sërë reformash në funksion të këtij integrimi, dhe 
pjesë e tyre janë dhe ato të ndërmarra në organin e Policisë së Shtetit. Në këtë aspekt i 
një rëndësie të madhe është e dhe Ligji Nr.108/2014 për “Policinë e Shtetit”, i cili ka për 
qëllim të disiplinojë punën e këtij organi dhe ta orientojë drejt arritjes së standarteve 
më të mira ndërkombëtare. 
Të një rëndësie tepër të madhe janë hartimi dhe zbatimi i strategjive parandaluese që u 
drejtohen grupeve më vulnerabël, psh: të miturve apo të rinjve të cilët rrezikojnë më 
shumë të përfshihen në vepra penale; popullsisë më të rrezikuar dhe më të prirur për të 
qenë viktimë apo autorë të krimeve të ndryshme. 
Një element i rëndësishëm në punën e policisë së shtetit me qëllim parandalimin e 
kriminalitetit është edhe policimi në komunitet. Duke qenë një model i ndryshimit 
organizativ dhe institucional i pranuar në shumicën e vendeve evropiane që kontribuon 
në përmirësimin e dukshëm të shërbimeve të kryera nga Ministria e Brendshme, 
policimi në komunitet përfaqëson një koncept dhe një model modernizimi që ka si 
objektiv përqasjen e policisë me nevojat e komunitetit. Në parim, bashkëveprimi i 

policisë me publikun duhet të jetë përfshirës, duke iu afruar të gjithë komuniteteve dhe 
segmenteve të ndryshme brenda tyre, duke përfshirë edhe nivelet e njerëzve të 
zakonshëm. Policia duhet të përpiqet të bashkëveprojë, në veçanti me individët apo 
grupet e margjinalizuara, të vështira për t’u kontaktuar, apo që shfaqin sjellje risku. 
Policia duhet të bëjë kujdes të madh gjatë krijimit të partneriteteve me individë, grupe 
apo organizata, kur ka fakte se këta individë apo grupe nuk janë të angazhuar pa kushte 
ndaj mospërdorimit të dhunës dhe respektit për të drejtat universale të njeriut. Disa 
forma bashkëpunimi, të tilla si: shkëmbimi i informacionit delikat, mund të kërkojnë që 
policia ta kufizojë bashkëpunimin e saj vetëm tek disa pjesëtarë të besuar nga radhët e 
publikut, si p.sh., individët që i janë nënshtruar procesit të verifikimit të sigurisë. Policia 
duhet të marrë në konsideratë rrezikun se bashkëpunimi me individë mund të 
perceptohet sikur i legjitimon këta individë.  
Me rëndësi të madhe në drejtim të parandalimit dhe luftës kundër kriminalitetit mbetet 
edhe bashkëpunimi ndërkombëtar pa të cilin shume krime do të mbeteshin pa u dënuar, 
viktimat nuk do të kompesoheshin, autori nuk do të rehabilitohej dhe qëllimi i ligjit si 
rregullator i shoqërisë do të ishte shumë i kufizuar. 

Parathënie: 

Muzika është një art i bukur por që në rrethana të caktuara mund të jetë shqetësuese për 
shoqërinë dhe fiziologjinë normale të njeriut dhe pikërisht kjo është tema që trajtohet në 
këtë punim njè dukuri me të cilën shpesh ballafaqohemi por shumë pak flitet apo trajtohet 
si e tillë.Ky kërkim ka të bëjë me përditshmërinë tone e cila atakohet nga dukuria në fjalë e 
cila është shumë e rëndësishme sepse shpeshherë disa crregullime vijnë pikërisht si rezultat 
i prekjes nga fenomeni në fjalë që ka ndikim negativ në fiziologjinë normale të trupit të 
njeriut. 

Kjo është një temë shumë e rendësishme sepse mjaft crregullime, ndjesi të pakëndëshme  
dhe më kryesorja apo më shqetësuesja qështje shëndetësore vijnë nga kjo dukuri. 

”Kur muzika bëhet shqetësim për fiziologjinë normale të njeriut”  trajton shqetësimin që 
vjen nga muzika në rrethana të caktuara si : kur muzika është me zë shumë të lartë dhe në 
ambiente të cilat perpos tonit të lartë nuk kanë zërimin adekuat dhe qëndrimi për një kohë 
në ambient të tillë fillon të jetë shqetësuese dhe akoma më tepër kur bashkangjiten 
zhurmat e ndryeshme. 

Qëllimi i studimit/ kërkimit: 

ecili prej nesh në përditshmërinë tone kemi rastin të jemi të ekspozuar ndaj tingujve 
muzikor që në fakt është diqka e bukur dhe relaksuese por shpesh here qoftë në kafiteri të 
ndryeshme , lokale dhe ambiente festash këta tinguj apo më saktë muzika janë me zë aq të 
lartë dhe zërimi nuk plotëson kushtet e duhura profesionale saqë qëndrimi në një ambient 
të tillë apo ekspozimi ndaj  një dukurie të tillë fillon të na shqetësojë. 

Shqetësimi në fjalë shfaqet në forma të ndryeshme si : dhembje koke, ushtimë në vesh, 
ngritje e presionit të gjakut etj. 

Qëllimi kryesor i kërkimit të fenomenit në fjalë është ngritja e vetëdijes ndaj dukurisë në 
fjalë në mënyrë që dukuria në fjalë të minimizohet. Duke e hulumtuar një dukuri të tillë ne 
kemi mbledhur të dhëna që na japin një pasqyrë më të qartë mbi ndikimin që ka muzika kur 
tejkalon limitet dhe ekspozimi për një kohë të caktuar tingujve me zë të lartë tek njeriu. Të 
dhënat të cilat flasin shumë qartë për lidhmërinë në mes të tingujve me zë të lartë dhe 
mirëqënies fiziologjike të njeriut e ngrisin edhe më lartë rëndësinë e hulumtimit në fjalë dhe 
trajtimit me seriozitet të dukurisë së tillë. 

Fiziologjia normale e trupit të njeriut – është gjendje e cila nënkupton parametrat konstant 
të të gjitha elementeve që ndërtojnë formën dhe funksionin e qenies njerëzore, dhe thënë 
më saktë është pikërisht ajo që mban homeostazën e brendëshme të tij 

Homeostaza definohet si aftësia e organizmit të njeriut që të mbajë këta parametra në vlerë 
apo shkallë normale. Sa here që këta parametra i tejkalojnë vlerat normale atëherë do të 
shfaqen crregullime në trupin e njeriut. 

Si profesioniste shëndetësore jam e brengosur se ky lloj i muzikës në një shkallë apo më 
saktë frekuencë shumë të lartë mund të ndikojë në valet e brendshme të trupit të njeriut. 

Tejkalimi i vlerave normale dhe dhe rritja e frekuencës së tingujve tek trupi i ekspozuar ndaj 
këtyre tingujve do të ndikojë në vibrimin normal e me këtë në fiziologjinë normale të trupit 
të njeriut. 

Trupi i njeriut në të gjitha pjesët e tij ka një resonance e cila iu përgjigjet vibrimeve të cilat 
normalisht mirëmbajnë ekuilibrin fizik , shpirtëror dhe mendor. 

Cfarëdo elementi që shkakton presion në vibrimin natyral apo në baraspeshën normale 
qoftë ajo fizike, mendore apo shpirtërore do të vështirësoj këtë baraspeshë 
tredimensionale. 

Thënë më saktë kur tejkalohen limitet e lejuara të të dëgjuarit normal të tingujve , kur kemi 
të bëjmë me tinguj me frekuencë të lartë respektivisht me muzikë me zë shumë të lartë qè 
tejkalon kufirin normal të lejuar dhe të përballueshëm atëherë kjo do të kthehet në një 
pengesë për fiziologjinë normale të trupit tone. 

Sipas studimeve llogaritet që frekuenca e tingujve që konsiderohen normale për tu dëgjuar  
përfshin kufirin prej 0.001 Hz deri në 20 Hz të kësaj frekuence për sekondë. 

Kur kjo frekuencë e tingujve rritet atëherë këta tinguj do të shkaktojnë presion në trupin e 
njeriut dhe ky presion apo më saktë kjo pengesë fillimisht do të jetë e ndjeshme në vesh e 
cila ndërlidhet shqisën e të dëgjuarit. 



ISSN 1800-9794 
COBISS.CG-ID 20586256 

 

 

 

Por, nuk janë vetëm veshët ata që janë të atakuar nga ky shqetësim sepse këta tinguj me 
frekuencë të rritur vazhdojnë të godasin më tej pothuajse në të gjitha pjesët e trupit të 
njeriut. 

 

Duke filluar me shqetësimet e shkaktuarar në sistemin e të dëgjuarit ku këto pengesa mund 
të jenë të përkohëshme dmth kalimtare, mesatarisht të qëndrueshme apo të përherëshme 
kjo dukuri mund të përfshijë akoma më tepër, kështu që mund të janë akoma mëhumë 
ankesa apo shqetësime  në trupin e njeriut. 

Muzika e lartë atakon çdo qelizë në trupin e njeriut dhe shkakton një reaksion në trupin e 
njeriut që është ekuivalent me përgjigjen e shkaktuar me rastin e përceptimit të dhembjes. 

Është vërtetuar që tingujt me frekuencë të lartë kanë ndikim në presionin e gjakut kështu që 
mund të shkaktojnë presion të lartë të gjakut gjithashtu ç’rregullime në funksionimin normal 
të zemrës, shqetësime psikologjike , bezdi , shqetësime në të fjetur etj,. 

Trupi i njeriut dhe të gjitha qelizat , indet , organet dhe sisteme organesh kanë rezonanca të 
veqanta dhe funksionojnë në mënyrë optimale me një vlerë të caktuar tingujsh, 

Vibrimet në trupin e njeriut krijojnë shprehitë natyrale , normale të tingujve që është 
esenciale për balancen shëndetësore njerëzore : fizike, mendore dhe shpirtërore. 

Ne e dime që endorfina lirohet kur trupi ynë ndjehet mire si kur vallëzon, qesh , dëgjon 
muzikë por kur trupi ballafaqohet me këto ambiente të vështira dhe stresuese vjen deri tek 
gjendja jo e rehatëshme e trupit të njeriut kur trupi prodhon hormonin e dëmshëm për vetë 
trupin e që quhet kortizoli. 

Një rritje më kohëzgjatje e sekretimit të këtij hormone dmth kortizolit ka impakt negativ në 
trup  përkatësisht mund të ndërlidhet edhe me humbjen e kujtesës apo memories. 

Neuroendokrinologu dhe profesori në Universitetin e Stanfordit , Dr. Robert Sapolsky 
shpjegon që fenomeni në të cilin lirohet adrenalina dhe kortizoli shkakton humbje të 
memories : hormone i stresit orienton glukozën në muskujt e mëdhenj të trupit të njeriut . 
Ky reduktim i niveleve të glukozës në gjak që arrin zonën në trurin e njeriut që quhet 
hipokampus i cili është përgjegjësi kryesor për memorien – kujtesën. 

Muzika me zë të lartë ka një ndikim të madh në shëndetin dhe zhvillimin normal të fetusit 
në mitrën e nënës. 

Definicioni që ka të bëjë me korrelacionin në mes të frekuencës normale dhe asaj të lartë të 
muzikës dhe zhurmës në fakt është një formulë matematikore.Muzika është një tingull i 
porositur . muzika dhe zhurma janë të dyja kombinime të tingujve dhe valëve të 
frekuencave të ndryeshme. Komponentet përbërëse të frekuencave në muzikë janë diskrete 
dhe racionale pa pasur frekuencë të dukshme dominante. 

VESHI -  është një organ i mrekullueshëm në trupin e njeriut sepse i mundëson njeriut të 
dëgjoje atë që ndodh përreth tij. 

 DËGJIMI apo TË DËGJUARIT -  është një nga pesë shqisat e trupit të njeriut. Dëgjimi është 
një proces ndijor rezultat i një aktiviteti të sinkronizuar të një serë organesh dhe qelizash. 
Nëse njeriut është i aftë të shquajë një repertor të gjërë tingujsh dhe të prodhojë imazhe 
sonore, kjo realizohet në sajë të pranisë së një kategorie qelizash të specializuara të 
pozicionuara në zonën e veshit të brendshëm. 

Veshët i ndihmojnë trupit të pranojnë : tinguj, vale dhe vibrime. Zëri udhëton me anë të 
valëve perms ajrit , tokës dhe substancave tjera të ndryeshme. 

Zëri nuk mund të shihet por mund të ndjehet perms vibrimeve. Ngacmuesit që ndikojnë në 
shqisën tonë të të dëgjuarit janë valët zanore Këto janë ndryshimet më të shpeshta në 
presionin e ajrit të shkaktuara nga një objekt vibrues, si kordat vokale në kontakt me ajrin.  

Ngacmuesit që ndikojnë në shqisën tonë të të dëgjuarit janë valët zanore Këto janë 
ndryshimet më të shpeshta në presionin e ajrittë shkaktuara nga një objekt vibrues , 
sikordat vokale në kontakt me ajrin.  

Valët zanore në ajër janë të ngjashme me valëzimin e ujit, të shkaktuara nga një guralec i 
hedhur në një pellg të qetë. Valët zanore janë valë mekanike dhe përbëjnë një ngacmues 
mekanik për organin e veshit. 

 

 

 

 

 

Ky diagram tregon se si tingujt valëzojnë përms ajrit prej folësit e deri tek veshi i njeriut. 

 

Një cikël i një vale zanore përfshin një kulm të presionit më të lartë dhe nivelin e ulët të 
presionit më të ulët. Valët zanore ndryshojnë në frekuencë, amplitudë dhe timbër. 
Frekuenca është numri i cikleve të presionit zanor për sekondë i matur në Hertz (Hz) e cila 
përcakton shkallën e lartësisë së tyre. Veshi i një të riu mund të dëgjojë tinguj nga 20 Hz deri 
në 20,000 Hz. Tingujt me lartësi të madhe janë rezultat i frekuencave të shpejta të 
vibracionit, ndërsa frekuencat e ulta prodhojnë tinguj me lartësi të ulët. Valët zanore 
ndryshojnë gjithashtu në amplitudë ose në intensitet i cili përcakton volumin e zërit. 
Amplituda është niveli më i lartë i kulmit të presionit të valës zanore. Amplituda e lartë 
krijon tinguj të fortë, ndërsa amplituda e ulët krijon tinguj të dobët. Volumi i zërit matet 
zakonisht me decibel (dB). Kompleksiteti i përzierjes së valëve zanore përcakton timbrin e 
dallueshëm të një tingulli. Zëri i dy njerëzve të cilët flasin me të njëjtin nivel amplitude dhe 
frekuence tingëllon ndryshe sepse çdo zë ka timbrin e vet karakteristik. Tingulli më i thjeshtë 
është një ton i pastër i vetëm, si ai që prodhon nga një pirun muzikor. 

HULUMTIMI I FENOMENIT  

 

Për të hulumtuar këtë fenomen është përdorur Metodologjia e anketës ku me këtë rast 
janë përdorur pyetësor që në përmbajtjen e tyre kanë pasur pyetjen : Kur keni qenë në një 
ambient të ekspozuar ndaj muzikës me zë të lartë a keni pasur ndonjë shqetësim apo jo dhe 
nëse po atëherë kane qenë opcionet si :dhembje koke, shqetësime në stomak,ushtimë në 
vesh , rritje të presionit të gjakut, marramendje, shpejtim të të rrahurave të zemrës,tjera 
shqetësime dhe asnjë ankese. Anketës iu kanë nënshtruar tri grupe me gjithsejt 72 të 
anketuar: grupi i pare 20 pacientë,30 studentë,22 mësimëdhenës përfshirë autoret 
Mr.ph.Yllka Kurshumlia dhe Ma.sci .Mimoza Kurshumlia 

 

Rezultatet treguan që mbi 70 % të të anketuarve ishin pozitiv në njërin nga shqetësimet e 
parashtruara . 

Rezultatet në fjalë tregojnë për rëndësinë e trajtimit adekuat të fenomeni dhe mënyra më e 
mire e tejkalimit të një dukurie të këtillë është  parandalimi më saktë njohja profesionale e 
akustikës si shkencë dhe komponenteve tjera për dëgjimin e duhur të muzikës. 

 

Muzika është art , të cilin na pëlqen ta shijojmë të gjithëve që nga foshnjat e sapolindura e 
gjer tek të moshuarit. Është arti që përdor tingujt si mjet shprehjes së vet. Ajo mbërrin në 
vetëdijen tonë me anë të shqisës së të dëgjuarit. 

Nëse nisemi nga dukuritë natyrore të cilat ne i perceptojmë me anë të shqisës së të 
dëgjuarit ato në muzikë janë apo cilësohen si fenomene akustike, këto fenomene janë dy 
llojesh: të caktuara si dhe të pacaktuara. Në grupin e parë hyjnë zëri i njeriut, tingulli i 
kambanës, fyelli, etj. ndërs në grupin e pacaktuar kemi zhurmat, bubullimat shushurimat, 
etj. 

 

Muzika të relakson, por edhe të gjallëron njeriun , varësisht nga zhanri që dëgjohet. Ajo na 
përcjell në çdo hap të jetës sonë-përditshmërinë tonë. 

Zëri i njeriut dhe instrumentet muzikore prodhojnë tinguj me dridhje. Ajo që vibron 
përcakton llojin e instrumentit, duke na prezantuar kështu tinguj të pëlqyer dhe të 
pranueshëm për veshin tonë. 

 

Tingujt muzikore janë periodike dhe të rregullt. Ata janë të këndshëm për veshët dhe 
mendjet tona, dhe të shëndetshëm, ka qenë një nga format më të mëdha të shprehjes që 
nga fillimi i kohës së njerëzimit. Jo të shëndetshëm, të pakëndshëm janë kur ata janë me zë 
shumë të lartë. Kur shikon në aspektin e valëve , paraqet një përfaqësim pamor jo të 
shëndoshë, muzika ka shumë modele dhe ndryshime graduale në vëllim, dhe është 
sporadike. 

 

Për muzikën shumë e rëndësishme është se nga cili kënd është duke u dëgjuar. Përgjimi një 
laps në një tavolinë mund të jetë ritëm dhe muzik për dikë, por një zhurmë irrituese tek të 
tjerët.Pra, këtu do të ndalemi të flasim për një fenomen tjetër i cili fatkeqësisht e kthen këtë 
art të bukur në një diqka tjetër, në një gjë të "shëmtuar" që jo rrall na kalon në neveri. 

Dallimi midis muzikës dhe dhe muzikës me frekuencë të lartë është formë matematikore. 
Muzika është udhëheqje e shëndoshë, ndërsa muzika me frekuencë apo zë të lartë është 
zhurmë apo udhëheqje e çrregulluar. 

 

Muzika dhe muzika me zë të lartë janë dy përzierje të valëve dhe të frekuencave të 
ndryshme. Përbërja e frekuencave të muzikës janë diskrete dhe racionale me një frekuencë 
të dallueshme dhe dominuese. 

Edhe pse klasifikimi i diçkaje konsiderohet si element muzikor, apo në anën tjeter muzika 
me frekuencë të lartë është diskutuar si një element që ndërlidhet poashtu me dëgjimin, ajo 
është më e zakonshme tek të rinjtë, ndërsa tek njerëzit më të vjetër konsiderohet që tingujt 
e lartë të jenë "zhurmë". 

Seanca e njeriut përkeqësohet gjatë rrjedhës së jetës, dhe frekuenca shumë të larta dhe të 
ulëta janë të pa përballueshme. Kjo është arsyeja pse të rriturit edhe rinjtë nganjëherë nuk 
mund të dëgjojnë muzikë me frekuencë të lartë, mirëpo nganjëherë edhe vetë të rinjtë kanë 
shqetësim nga frekuencat e tilla. Më vonë në jetë, dëgjimi i frekuencave të larta 
përkeqësohet, varësisht prej angazhimit, sepse këto shkaktojnë për dëgjuesin dëgjueshmëri 
më të mprehtë dhe më të thellë dhe ato interpretojnë si zhurma. 

 

Muzikë vs Muzika me frekuencë të lartë -kjo duket si një pyetje shumë e thjeshtë që njerëzit 
të jenë të gatshëm për të të treguar dallimin në mes të muzikës si nocion i së mirës dhe të 
keqës, të bëjnë ndryshim në mes të muzikës dhe muzikës me frekuencë të lartë. Nëse keni 
kërkuar nga personat që dinë diçka për muzikën dhe ata që nuk dinë asgjë, por ende duan të 
dëgjojnë muzikë të mirë, ju do të gjeni se kjo muzikë e mirë gjithmonë tingëllon mirë, ndërsa 
muzika e “keqe” është jo e rrallë dhe si muzikë nuk pranohet mirë nga veshët e ndëgjuesit. 
Muzika është ajo që është qetësuese si dhe relaksuese, ndërsa zhurma është një tingull që 
është i ashpër, nuk ka model që tingëllon, dhe në përgjithësi është e bezdisëshme apo 
irrituese. Megjithatë, ka kaq shumë alternativa që të bëjnë konfuz për të identifikuar 
dallimin e saktë në mes të muzikës dhe muzikës me frekuencë të lartë. Ky kërkim përpiqet 
për të gjetur këto dallime. 

 

“Shkencëtarët janë duke u përpjekur për të gjetur se reagimet e primatët e tjerë të muzikës 
edhe pse ajo është e qartë nga eksperimentet e mëparshme me shembuj konkret si p.sh. 
lopët kanë treguar prodhim më të madh të qumështit si dhe bimët rriten më shumë kur ato 
janë përball me dëgjim të muzikës klasike se sa kur ato janë të rrethuar nga zhurma”. 

Për të folur për këtë temë inspirimi ka ardh  në mënyrë të veqantë nga diqka shumë e 
thjesht dhe e zakonshme "Ahengjet". Po, pikërisht ahengjet ndejat, festat e ndryshme, ku 
çdoherë ajo që ka qenë elementi më shqetësues ka qenë muzika me zë tepër të lartë.Kjo ka 
të bëjë edhe me shpërndarjen e tingujve në mënyrë jo të barbartë, pra me akustikën në 
vende të caktuara. 

AKUSTIKA- si shkencë merret me studimin e tingujve, ultratingujve dhe infratingujve. 
Shkenca e akustikës shtrihet në shumë fusha siç janë: muzika, mjekësia, arkitektura,etj. Pasi 
shkencëtarët e akustikës i zgjeruan studimet e tyre në frekuencat sipër dhe poshtë gamës së 
dëgjueshme, u bë e zakonshme që këto frekuenca të identifikoheshin si ultrasonike ose 
infrasonike, ndërsa fjala akustikë i referohet të gjithë gamës së frekuencave pa limit. Ajo që 
ndërlidhet me akustikën në këtë studim ka të bejë me sallat e ahengjeve ku janë të 
dimensioneve të ndryshme dhe ndërtimi i tyre jo gjithmonë i drejtë. Vijmë tek pyetja, Pse? 
Një sallë shumë e madhe e ndërtuar e gjitha 

me mermer, ndërsa anash e kufizuar po ashtu me material të këtillë bënë shpërndarjen e 
tingujve në një intensitet tejet të lartë, kjo si pasojë e mos mbulimit të shumë prej sallave 
me qoftë tepihë apo vurja anash e ndonjë materiali të butë, ku të gjitha këto do të kishin 
kontribuar sado pak në zbutjen e tingujve që neve i dëgjojmë... këtu si pasojë kemi zhurma 
në veshë që i referohen tingujve të dëgjuar me zë të lartë pa lënë anash edhe zhurmat e 
tjera që janë në ato ambiente si: bërtimat, të folurat, te qeshurat.... mbase jemi të prirur që 
në ratse të tilla të ngrejmë volumin në maksimum ku për shumë të tjerë paraqet një situatë 
aspak të përshtatshme... 

BANDA MUZIKORE- traditat e bandave muzikore në ahengje të ndryshme vazhdon edhe sot 
e kësaj dite, mbase nuk është ky problem për tu diskutuar, por ajo që është për të cekur 
është që pos bandes muzikore në shumë raste në ahengje kemi prezente dhe daullen, çka 
nënkupton kjo? Siç dihet në kuadër të bandës kemi shumë instrumentist si: klarinet, violinë, 
solistë, bateri, etj. gjë kjo që i përmbush të gjitha komponentet e një interpretimi të 
mirëfillt, po çka po ndodh në anën tjetër? Kemi prezent edhe një daulle që nënkupton edhe 
një ritëm më shumë, edhe një zë më shumë që mbase është e panevojshme apo i tepërt. 
Daullja dhe llojet e saj janë unike dhe na shërbejnë për qëllime të ndryshme muzikore. 
Ekzekutimet e ndryshme si dhe vibracionet e shumta që na mundëson ky instrument rrisin 
volumin e tingujve. Shpesh herë përdoret për nxitjen e qëllimshme të emocioneve për 
argëtim, spirtualizëm dhe komunikim. Mos të harrojmë që kjo nxitje përdoret për të 
përqendruar trupin të nënvizojë, përcjellë dhe interpretojë qëllimin ritmik muzikorë. 
Prezantimi solo i Daullës si instrument popullor është ritëm në vete, ritëm me të cilin 
vallëzohet pa ndihmën e ndonjë instrumenti, por ku bëhet bashk me bandin muzikorë 
shumë herë është i tepërt, pse? Bëhet prenzantim i dy ritmeve njëkohësisht apo i melodive, 
një disritmi ose kontraritem i panevojshëm krijohet, aq më shumë ku kalohen suazat 
normale të volumit të të dëgjuarit. Kjo veti që siç u cek më lartë shkakton dëme të shumta. 

Nga ana tjetër ekspertët e dëgjimit na këshillojnë që të mbajmë në nivele normale të 
dëgjuarit, duke iu nënshtruar rregullit të paraparë. 

 

ZËRIMI- në këtë fushë duhet kushtuar tejet kujdes për zërimin në bazë të një sistemi 
qendror, ekspert, profesional dhe përhapje në mënyrë të drejtë dhe të saktë. Duhet të 
përzgjedhen paisje të integruara të teknologjisë për të siguruar zërim sa më të mirë dhe 
efikas për dëgjim të muzikës. Ato që kanë shumë rëndësi dhe ndikim në përhapjen e zërit-
muzikës janë zmadhueset apo altoparlantet të cilët duhet të sistemohen në mënyrë të 
drejtë, duke mundësuar shpërndarjen e saktë dhe të drejtë të tingujve në të gjitha anët e 
salles, sistem ky që tek ne pak ose fare nuk aplikohet. Ndoshta, përqendrimi i madh në 
lokalet tejet luksoze fokusohen tek pamja e jashtme dhe e brendshme e lokalit, ku jemi tek 
zërimi një kujdes i tillë nuk ekziston. Thjesht vendosen altorpalantet tek bandi-muzika dhe 
në fillim të salles, pra këtu përhapja e tingujve bëhet në mënyrë jo tëdrejtë dhe tejet të 
dëmshme sidomos për personat që kanë ulëset afër tyre. Për këtë fenomen – problematikë 
jemi të gjithë dëshmitarë dhe prezent...... 

 

“ Nëse është volumi i lartë sdo të thotë që vetëm atëherë muzika është e mirë”.... 

 

Niveli i rriur i frekuencës së tingujve mbi vlerat normale do të jetë e papërputhëshme me 
harmoninë e brendëshme të trupit të njeriut duke shkaktuar bezdi e cila mund të përcillet 
me një lloj stresi që paraqitet në forma të ndryeshme, por me të njejtin kuptim. Prandaj , le 
të jetë kjo një temë që do të ju bëjë të reflektoni ndryshe ndaj kësaj dukurie ku gjërat të 
jenë në nivelin e duhur dhe që ne ta shijojmë muzikën me gjithë vlerat e saj. Le të jetë 
muzika ritmi më i mirë për mendjen , trupin dhe shpirtin tonë. 

http://psychology.jrank.org/pages/256/Frequency-Auditory.html 

https://en.wikipedia.org/wiki/Health_effects_from_noise 

https://sq.wikipedia.org/wiki/Dëgjimi 

https://www.urmc.rochester.edu/encyclopedia/Content.aspx?ContentTypeID=90&Conten
tID=P02025 

http://www.walidfitaihi.com/harmful-side-effects-of-loud-blaring-music/  

http://physics.info/music/ 

http://www.ncbi.nlm.nih.gov/pubmed/10848570 

https://en.wikipedia.org/wiki/Audio_frequency 

http://www.howmusicworks.org/105/Sound-and-Music/Frequency-and-Pitch 

http://www.education.com/slideshow/third-grade-spelling-easy/ 

http://www.education.com/slideshow/third-grade-spelling-easy/ 

http://www.education.com/science-fair/article/ear-noise-physics-society/ 

http://www.education.com/science-fair/article/ear-noise-physics-society/ 

Prof.dr. ZEQIR KADRIU 
 Fakulteti i Gjuhëve, Kulturave dhe Komunikimit 
Rruga Ilindenska p.n.UEJL-Tetovë 
0389/44 333/109 ,070 263 360 
z.kadriu@seeu.edu.mk 

 
Hyrje  

 
Për një ngjarje kaq të rëndësishme e cila  e solli deri tek pavarësia e Shqipërisë,një rol shumë 
të rëndësishëm ka luajtur edhe Kongresi I Manstirit 1908. 

Ngjarja e cila do të kurorëzohej me një pavarësi të shtetit shqiptar ka themele edhe më të 
thella se kaq;ajo ësht e ndërlidhur shumë ngusht  edhe me punën e rilindasve tanë të cilët 
asokohe me shumë entuzjazëm punonin për ta parë shqipërinë të lire e të pavarur. 

Dy janë elemente shumë të rëndësishme që sollën një varg aktivitetesh për datën më të 
rëndësishme që do kulmojë me themelimin e shtetit dhe Pavarësinë e Shqipërisë. 

1.Lidhja historike e Prizrenit e bërë në vitin 1878 dhe  

2.Kongresi I Manastirit i bërë në vitin 1908. 

Nisur nga këto rrethana do të arrihet deri tek ëndrra e kahmotshme e shqiptarëve që është 
ngjarja shumë e rëndësishme e cila do të bëhet më 29 Nëntor të vitit 1912, kur plaku 
famëmadh i Vlorës Ismajl Qemal Beu  do të shpall,siç e quan dhe vet “Shqipërinë e 
Mosëvarme”! 

Parë nga ky aspekt, ndikim shumë të madh ka pasur jo vetëm jehona dhe porosia e Lidhjes 
së Prizrenit por edhe Delegatët e Kongresit të Manastirit. 

Delegatë të tij ishin shkrimtarët dhe publicistët më të njohur, lëvrues të gjuhës shqipe, 
laikë e klerikë të ndryshëm, si :Gjergj Fishta, Nikollë Kaçori, Ndre Mjeda, Gjergj Qiriazi, 
Mit,hat Frashëri, Hilë Mosi, Mati Logoreci, Thoma Avrami, Sotir Peci, Shahin Kolonja, Luigj 
Gurakuqi, Adam Shkaba;  

Veprimtarë të lëvizjes kombëtare dhe të klubeve shqiptare nga të gjitha trojet shqiptare 
ishin:Bajram e Çerçis Topulli, Mihal Gramenoja, Fehim Zavalani, Dhimitër Mole, Nyzhet 
Vrioni, Rrok Berisha, Leonidha Naço, Dhimitraq Buda, Akil Eftimi, Shefqet Frashëri, Refik 
Toptani, Gligor Cilka, Emin bej Shkupi, Hafiz Ibrahim efendiu (nga Shkupi), Ramiz Daci, 
Xhemal Beu (nga Ohri), Fahri Frashëri (nga Resna) etj.  

Porosia  dhe roli i  delegatëve të Kongresit të Manistirit për shpalljen e Pavarësisë së 
Shqipërisë 1912 

Për të parë të lirë Shqipërinë dhe të mosvarme kanë luajtur rol shumë faktorë. 

Kontributi që dhanë atdhetarët shqiptarë për hapjen e shkollave, të shkrimit shqip për 
ngritjen e ndërgjegjes kombëtare e bënë edhe më të ngutshme nevojën për një alfabet të 
përbashkët për të gjithë shqiptarët. Pasi duke mos pasur një alfabet të përbashkët do të 
mbetej i përçarë edhe populli shqiptar; ngase zgjidhja e kësaj çështje do të ndihmonte në 
lëvrimin e gjuhës dhe letërsisë dhe bashkimin politik të popullit shqiptar kundër perandorisë 
osmane. Edhe rilindësit tanë ishin të vetëdijshëm se së bashku ishin më të fortë dhe luftonin 
pandërprerë në këtë drejtim; pasi sipas tyre çëshja e alfabetit ishte shtylla kryesore për të 
ecur më tutje.574Më 23 korrik 1908 në pasojë të luftës së masave popullore të popujve të 
shtypur, si edhe të lëvizjes së turqve të rinj kundër regjimit autokratik dhe tiranisë së sulltan 
Hamidit, në Perandorinë osmane u shpall Kushtetuta. U bënë premtime të bujshme për 
vendosjen e lirive politike, për njohjen e barazisë dhe të të drejtave të gjithë kombësive të 
Perandorisë. Populli shqiptar që kishte vuajtur më shumë nga të gjithë që s’kishte qenë 
njohur nga qeveria osmane zyrtarisht si komb i veçantë, e të cilit kishin qenë mohuar edhe 
të drejtat më elementare, shpejtoi të shfrytëzonte situatën e krijuar, për të realizuar vetë 
kërkesat e tij kulturore kombëtare e disa të drejta themelore politike. Patriotët shqiptarë, 
para se të merrnin ndonjë qëndrim; turqit e rrinj, ose “xhon turqit” si u quajtën, me një 
shpejtësi të madhe ngritën klube e shoqëri, hapën shkolla e kurse për të mësuar shkrimin e 
leximin e shqipes, nisën të nxjerrin gazeta e të zhvillojnë një agjitacion të gjërë për 
përhapjen e ideve kombëtare në popull. Që në ditët e para të gushtit çelen shkolla shqipe në 
Elbasan, Vlorë, Korçë, Berat, Tiranë e kështu kjo do vazhdojë edhe në qytetet e tjeratë 
Shqipërisë.  

575Në kohën për të cilën po flitet, qarkullonin disa lloj abc-shë. Përfaqësuesi i Carit Rus në 
Manastir, në shkresën e vet, më datë 28 janar 1910, dërguar eprorit të vet, Nikolai 
Valierieviç Carikovit në Stamboll, pasi përmend se para shpalljes së kushtetutës II Osmane 
tërë përpjekjet për ndërtimin e një abc-je të përbashkët për gjuhën shqipe kishin shkuar 
huq, “kryesisht për shkak se shqiptarët e arsimuar…nuk mundën që të mblidheshin dhe të 
merreshin vesh drejtpërdrejt me njëri-tjerin”, sepse ndiqeshin prej “qeverimi i vjetër”, 
dëshmon se deri më 1908 në Shqipëri përdoreshin 4 abc: “Agimi” e “Bashkimi” të gegëve, e 
vëllezërve Frashëri dhe ajo greke e Kristoforidhit. Sipas mendimit tim këto qarqe kishin 
përveç smirës dhe hajnisë edhe qëllime hutie. Por për fat të mirë, rruga që ndoqën shumica 
e rilindasëve tanë trasoi një bazë të shëndoshë dhe shumë shpejt kjo mori kahjen e vërtetë 
duke përfillur pikë e për pe vendimet e Kongresit të Manastirit. 

Në këto rrethana një takim gjithkombëtarë ishte bërë domosdoshmëri. 
 
 

                                                             
574 “Alfabeti i gjuhës shqipe dhe kongresi i Manastirit”, Tiranë, 1972. f.32 
575 Hoxha Ibrahim, “Nëpër udhën e penës shqiptare”,  Tiranë, 1986, f. 198 

 Sipas Mihal Gramenos ajo ishte shoqëria më e madhe dhe më e forta ngase në gjirin e saj 
përmblidhte shqiptarë të dalluar nga të gjitha anët e kësisoj kish rëndësi të madhe. Me 
shpalljen e kushtetutës patriotët shqiptarë bashkë me shoqërinë “Bashkimi”, të Manastirit 
kuptuan se çështja e alfabetit luante një rol të rëndësishëm për zhvillimin e mëtejshëm të 
kombit dhe gjuhës shqipe, pra me një fjalë të lëvizjes kombëtare shqiptare. Klubi “Bashkimi” 
që në mbledhjen e parë të tij, më 23 gusht, vendosi të thirret një Kongres, që si thotë ftesa e 
shpërndarë në shtator, “T’i japim një mbarim kësaj nevoje të madhe për bashkim të gjithë 
shqiptarëve, me një abe”. 576 

Nga ky fakt këtë çështje e shpallën si detyrën më të ngutshme e cila sa më parë të 
zgjidheshte aq më shpejtë do të lëviznin edhe punët e tjera në vazhdim. Kështu, më 27 
gusht të vitit 1908, pas vendimit që kishte marrë që më 21 gusht, kryesia e klubit “Bashkimi” 
të Manastirit, shpalli Zëdhënien ( Thirrjen) e saj, me të cilën u bëri të ditur gjithë klubeve 
dhe shoqërive brenda dhe jashtë Shqipërisë propozimin për mbledhjen e Kongresit të 
alfabetit më 14 nëntor të viti 1908, në të cilin do të ftoheshin të gjithë shqiptarët, gegë e 
toskë, si dhe të jashtmit e çdo filolog, që interesohej për këtë çështje, për të marrë pjesë në 
këtë Kongres të madh.577 Në shtator Klubi i Manastirit u shpërndau atyre ftesat për 
zgjedhjen e delegatëve në të cilat theksohej se: “Interesi kombëtar lyp nevojën e njësimit të 
alfabetit të gjuhës sonë për përparimin dhe lumturimin e popullit tonë”, se kjo vepër “ka me 
forcue fletët ma të shkëlqyeshme të historisë sonë kombëtare”, se “alfabeti i gjuhës që 
është çelësi i plotësimit të të tanë nevojave qytetërore e të përparimit industriuer, për neve 
sot është … një nga nevojat e para me rëndësi”578. I mbledhur në kohën, kur shumica e 
atdhetarëve shqiptarë i mbaheshin orientimit se lëvija politike kombëtare, pas shpalljes së 
kushtetutës, duhej të zhvillohej me mjete legale në kuadrin e regjimit xhonturk dhe nuk u 
shtrua nevoja e luftës së armatosur për përmbysjen e tij, Kongresi u thirr me moton: “Jo me 
pushkë e barut, por me penë e me letra!”, që u përfshi edhe në ftesate shpërndara në ato 
ditë. 

Nisma e klubit “Bashkimi” për thirrjen e Kongresit të alfabetit u prit me gëzim nga klubet 
dhe gjithë atdhetarët shqiptarë dhe gjeti përkrahjen e tyre të plotë. Konsulli austro-
hungarez në Shkodër, Posfai, shkruante në fillim të nëntorit se njoftimi për këtë kongres 
“pati jehonë të madhe”.  Në letrat që i erdhën klubit “Bashkimi” të Manastirit nga klubet 
dhe shoqëritë shqiptare, si nga ai i Elbasanit, i Janinës, i Shkupit, i Shkodrës, i Beratit, i 
Starovës, i Ohrit, nga kolonitë shqiptare të Kajros, të Aleksandrisë, të Bukureshtit, të Varnës, 
nga shoqëria “Besa-besën” dhe nga dhjetëra klube, shoqëri dhe atdhetarë shqiptarë jashtë 
atdheut, ku shprehej entuziazmi i tyre për thirrjen e kongresit dhe gatishmëria për të 
dërguar përfaqësuesit e tyre në këtë kongres.579 

 
 

                                                             
576 Alfbeti i gjuhës shqipe dhe Kongresi i Manastirit, Tiranë, 1972, f. 33 
577 Demiraj Shaban, Prifti Kristaq “Kongresi i Manastirit”, Tiranë, 2008, f.69 
578 AQSH, F. Klubi shqiptar “Bashkimi” i Manastirit, f. 9. 
579 “Kongresi i Manastirit”, Tiranë, 1972  f.148-283. 

Kongresi u çel të shtunën më 14. XI. 1908. Në ora 5 (ora turke), në ndërtesën e zyrave të 
shoqërisë “Bashkimi” të Manastirit, në prani të 200 vetëve, vendës e të ardhur. 

Erdhen 50 delegatë, po sipas vendimit për të mos pasur një klub a shoqëri më shumë se dy 
të dërguar, iu njoh e drejta e pjesëmarrjes efektive me votë vetëm 32 vetëve, përfaqësues 
të 23 klubeve, shoqërive e qyteteve. 580 

Punimet filluan me fjalimin përshndetës të Kryetarit të pleqërisë së “Bashkimit” të 
Manastirit, Feim Zavalani, i cili tregoi se qëllimi i atij Kongresi ishte ndërthurrja dhe pranimi i 
një abc-je të vetme për shqipen, nëpërmjet së cilës kombi ynë do të mundnjë të vejë 
përpara në qytetëri ”. Pas Feim Zavalanit, Gjergj Qiriazi përmendi emrat e përfaqësuesve 
dhe qendrat përkatëse nga të cilat ishin dërguar ata. 581 

Në Kongres merrnin pjesë drejtor gazetash, mësues të shqipes, lëvrues të gjuhës, militantë 
të njohur të lëvizjes politike kombëtare, po edhe të tjerë të dërguar. 

Kongresi filloi në mënyrë solemne më 1 të vjeshtës së tretë 1908, para 32 delegatëve të 26 
qytetarëve dhe shoqërive, që kanë pasur 52 vota (disa delegatë kanë pasur dy vota, kurse 18 
delegatë ishin pa të drejtë vote). Gjithësej ka pasur 50 delegatë.) Për kryetar nderi i 
Kongresit u zgjodh “Madhëri e Tij” Qeveritar, Hivzi Pasha. Anëtarët kanë qenë: Ellahudin Bej 
dhe Gj.Qiriazi (Manastir), Shefqet Frashëri dhe Thoma Avrami (Korçë), G. Cikla dhe Sami 
Pojani (Shkollat e amerikanëve), Mihal Grameno (Korçë), Rauf Gjinokastra dhe Bajo Topulli 
(Gjirokastër), Dhimitër Buda dhe Simon Shuteriqi (Elbasan), Shahin Kolonja (Kolonjë), Luigj 
Gurakuqi, Mati Logareci dhe Gjergj Fishta (“Bashkimi”), Ndre Mjeda (“Agimi”), Hilë Mosi 
(“Gegënia”) të gjithë nga Shkodra, Ahile Eftimiu (Konstancën), Sotir Peci (Bukuresht – 
Amerikë), Zejnel Leskoviqi (Leskovik), M. Frashëri (Janinë-Selanik), Leonidh Naçi (Vlorë), 
Rafëz Ibrahimi dhe Emin Bej (Shkup), Refik Toptani (Tiranë), Adhem Shkaba (Sofi), Dhimitër 
Male (Filipopull), Fehim Bej Zavalani (Misir), Luigj Gurakuqi (Itali), dhe Nexhat Vrioni (Berat). 

Ishte mbledhja e përgjithsme e parë pas Lidhjes së Prizrenit, merrnin pjesë shqiptarë të të 
gjithë krahinave pa dallime feje, të anëve të ndryshme të vendit duke u përfaqësuar edhe 
kolonitë shqiptare kryesore. Punimet e Kongresit zgjatën nëntë ditë , ishin të pranishëm 
rreth 400 vetë. 

Në të u morën qëndrime dhe u shprehën mendime për alfabetin që duhet të bëhej alfabeti 
kombëtarë dhe i vetëm i shqiptarëve. Kongresi zgjodhi nga gjiri i tij një komision prej 11 
vetësh të cilit i dha fuqi të plota për të caktuar alfabetin e përbashkët kombëtar, duke u 
betuar delegatët se do të pranojnë ç’të vendos ai. Komisioni punoi për tri ditë rresht në një 
seri seancash të mbyllura. 582Që në krye u vendos që alfabeti i shqipes do të ishte alfabet 
latin. Puna qëndronte në caktimin e vlerave që do të kishin germat latine në alfabetin 
shqip.-pse për një pjesë të tyre kishte ndryshime mes të alfabetesh ekzistuese, - e sidomos 

 
 

                                                             
580 “Kongresi i Manastirit”, Tiranë, 1972.  f.34 
581 Hoxha Ibrahim,  v. e c. f.200 
582“ Kongresi i Manastirit”, Tiranë, 1972, f. 35-36 

në caktimin e sistemit dhe të shenjave konkrete që do të përdoreshin për tingujt e shqipes 
që s’i ka latinishtja. Dilnin tri mundësi:  

1. Të merrej njëri nga tre alfabetet kryesore që përdoreshin, me ose pa ndonjë ndryshim;  

2. Të formohej një alfabet me elemente të tri sistemeve, duke i shkrirë tri alafbetet në një; 
3.  Të krijohej një alfabet i ri, pa marrë parasysh tri alfabetet ekzistuese.   

Zgjedhja e parë u mënjanua, për arsyen se asnjë prej tri alfabeteve s’ishte pa të meta e pa 
anë të dobta e se ajo zgjidhje do të ngjallte pakënaqësi ndër përkrahësit e abc-ve të tjera. 
Komisioni vendosi të krijojë një alfabet të ri duke i marrë një për një tingujt e shqipes për të 
caktuar, mbi kritere të drejta shkencore e në përshtatje sa më të afër me gjuhën shqipe, 
germat dhe mënyrat si do të shënoheshin ato. Për caktimin e vlerave që do të kishin gërmat 
e thjeshta, nuk dilnin vështirësi të mëdha. Po diskutime të zjarrta ngjallën tingujt e shqipes, 
për të cilët skishte gërma të thjeshta latine. U deshën dy seanca për ndërdhëmboren e 
zëshme dh . Së fundi Komisioni duke parë vështirësi që po dilnin, divergjencat e forta që 
ekzistonin , hoqi dorë, -nuk e dimë në çfarë rrethanash- nga caktimi i një alfabeti të vetëm 
dhe vendosi për dy alfabete. Gjergj Qiriazi që ishte një nga anëtarët e Komisioit, përligj 
zgjedhjen e dy alfabeteve me përkrahësit e fortë që ishin Alfabeti i Stambollit dhe ai latin me 
digrame si dhe me përdorimin që kishin gjetur ata përkatësisht në zona të ndryshme të 
Shqipërisë. 

Në lidhje me shkronjat e nevojshme për ato shkronja të shqipes që i mungonin latinishtes, 
ishin dyshkronjëshat gjë e cila u diskutua në mbledhje dhe Komisioni nuk mund të jepte një 
vendim të prerë. 

Përfaqësuesit e alfabetit të Stambollit dhe ata të “Agimit” mbronin parimin që të mos kishte 
dyshkronjësha ndërsa ata që përfaqësonin alfabetin e “Bashkimit” propozuan që alfabeti 
latin të plotësohej me dyshkronjësha. Nga kjo mosmarrëveshje anëtarët e Komisionin e 
panë të nevojshme të kthehen prapa duke pranuar alfabetin e Stambollit dhe një abc të 
thjeshtë latine. 583Arsyet për të cilat komisioni u shtrëngua të hiqte dorë nga krijimi i një 
alfabeti krejt të ri mbi bazën e alfabetit latin, qenë dy: 

       1.Vështirësitë e mëdha për të kapërcyer divergjencat lidhur me karakterin e shkronjave, 
me të cilën do të pasqyroheshin tingujt e tillë, si: dh, gj, ll, nj, sh, th etj. 

        2. Disa shkaqe të jashtme. 

Në vendimin e Kongresit të Manastirit nuk jepen sqarime në lidhje më shkaqet e jashtme. 

Komisioni nuk u bazua në alfabetet ekzistuese, por duke pasur para syshë se duhet të 
bazohemi në atë latin komisioni analizoi çdo tingull duke i caktuar shkronjën përkatëse. 

Ngjashmëria në mes tri alfabeteve ishte në këtë gjendje:58436/21 Alfabeti i Stambollit dhe i 
“Agimit”, 36/20 i Stambollit dhe i “Bashkimit”, gjithashtu 36/20 i “Agimit” dhe i “Bashkimit”. 
Shkronjat e përbashkëta për të tri alfabetet ishin 19-të. Duke krahasuar alfabetin e 
Stambollit me të sotmin del se u morën nga ai shkronjat c, ç, q, x, z. Gjithashtu alfabeti i 
Stambollit u ndryshua në 5 shkronja. Nga kjo llogaritje del se diskutimi është zhvilluar për 9 
shkronja e konkretisht për dh, ë, gj, ll, nj, sh, th, xh, zh. 585Sipas dëshmisë së Qiriazit vetëm 
shkronjat dh e th i shpenzuan komisionit dy seanca.  

Kur u shpall ky vendim në mbledhjen e hapur të Kongresit më 20 nëntor para dreke u tha se 
alfabeti i Stambollit ishte i mjaftueshëm për të plotësuar nevojat e kombit, dhe njëherit 
nevojitet edhe një alfabet tjetër thjesht latin që të mund të shtypeshin libra jashtë 
Shqipërisë. Alfabeti latin u paraqit si çështje thjesht teknike. Por, sipas Gjergj Qiriazit “Përse 
u zgjodhën dy alfabete” ky vendim arsyetohet ndryshe. Aty thuhet: “Telegramet që morëm 
nga gegëria na kërkonin që të pranonim alfabetin e “Bashkimit”, kurse telegramet nga 
toskëria na kërkonin që të merrnim atë të Stambollit ose të Frashërit. Komisionit iu desh të 
merrte parasyshë të gjitha këto letra e telegrame, sepse po t,i injoronte njërën apo tjetrën 
palë, do të ishte një pengesë e madhe në përparimin e kombit dhe, meqë këto dy alfabete 
përdoreshin nëpër shkolla, njëri në Gegëri e tjetri në Toskëri, ne vendosëm njëzëri të 
adoptojmë dy alfabete, atë të “Bashkimit” dhe atë të Frashërit, me disa ndryshime, sipas 
nevojave të gjuhës.586 

Edhe Mithat Frashëri në cilësinë e kryetarit të Kongresit të Manastirit deklaroi: ”Çështja e 
alfabetit mori fund në një mënyrë që do të mbesin jo veç të gjithë të kënaqur, e për këtë 
shkak u zgjodhën dy abc-të e të dy do të përdoren prej shqiptarëve: njëri është ai i Stambollit 
e tjetri një abetare thjesht latine që i afrohet atij të Stambollit.”587 

Arsyeja kryesore për të caktuar një alfabet thjesht latin mban pra për lehtësime të 
shtypshkrimit, e jo presionet e jashtme. Gjë të cilën e trajton edhe Gjergj Fishta në 
mbledhjen e 20 nëntorit duke thënë  588 “Alfabeti  Stambollit është mjaftueshëm për t’iu 
përgjigjur nevojave të kombit, porse që të shtypeshin libra përjashta Shqipërisë dhe për të 
dërguar telegrame, kemi nevojë të zotërojmë një alfabet krejt me shkronja latine”.  Për këtë 
arsye Komisioni u shtrëngua të pëlqejë dy alfabete. Komisioni vendosi që në alfabetin e 
Stambollit të bëheshin këto ndryshime: 

       1.Shkronjat e  dhe ɛ të këmbeheshin midis tyre, duke përdorur shkronjën greke ɛ për 
zanoren ë dhe shkronjën latine e për zanoren e, kurse në alfabetin e vitit 1879 ishte e 
kundërta. 

      2. Shkronja p të përdorej me vlerën e bashkëtingëllores p , kurse në alfabetin e vitit 
1879, ajo kishte vlerën e bashkëtingëllores rrotullore rr. 

      3) Bashkëtingëllorja rrotullore rr të shkruhej, ashtu si në alfabetin e “Bashkimit”, me 
shkronjën e dyzuar rr. 

       4) Bashkëtingëllorja afrikate xh të shkruhej me shkronjën konvencionale x me presje 
poshtë, kurse në alfabetin e vitit 1879 ajo shkruhej ndryshe ƴ.  

Pas gjithë këtyre konsultimeve duke gjetur mirëkuptim anëtarët e Komisionit në mes veti 
më 20 nëntor 1908 ku thuhet se alfabeti ishte gati në paraditën e 20 nëntorit, u shpall 
vendimi i komisionit: 589 ” Manastir, 7-20 Vjeshtë e trë të 1908 ;Vendimi i Komisionit mbi 
çështjen e Abc-së. 

Pasi që u (kënduan), verbalet e ditëve t’jera e pas që e pamë se puna që kishim bërë ishte 
mjaft e madhe, po jo aqë sat ë na kënaqte të gjithëve e t’i shërbente si përparimit të gjuhës 
sit ë përhapurit të diturisë ndër ne; të shtyrë edhe nga disa shkake të përjashtme, u-këthyem 
prapa e me pëlqim të të gjithëve u-vendos që të mirret Abeja e Stambollit e me të bashkë 
edhe një Abece fjesht latine që të mësohen e të përdoren bashkërisht në mest të 
shqyptarëvet. Mësimi ndë shkollë do të jetë i shtrënguar e i detyrëshëm për të dyja. U dëftua 
edhe dëshiri, e Komisioni e pëlqeu shumë, që pas dy vjetësh të mbahet një Kongres t’jatrë, ku 
e kurë t’a vendosnjë Kongresi i sotshëm për orografi e letrëturë të gjuhës shqype”. 

Poshtë kësaj shpalljeje gjënden 10 firma, ndër të cilat dallohen fare mirë nënshkrimet e 
Shahin Kolonjës, Sotir Pecit, Ndre Mjedës, Bajo topullit, Dhimitër Budës, Nyzet Vrionit, 
Gjergj Qiriazit, Ligor Cilkës; nuk dihet se përse në këtë fotokopje mungon nënshkrimi i Luigj 
Gurakuqit. 

Vendimi i Komisionit  u miratua nga mbledhja me duartrokitje dhe brohoritjet: “Rroftë 
Alfabeti”! “Rroft Shqipëria”!590 

591Pas fjalës së M.Frashërit, që njoftoi për përfundimin e punës së komisionit, Luigj Gurakuqi 
lexoi vendimin e Komisionit si dhe alfabetet që ishin shkruar në dërrasë të zezë. Ndërsa 
Gjergj Fishta shpjegoi pse u morën për tu përdorur dy alfabete. Në atë pasdreke u mbajtën 
edhe dy ligjërata. 

Sa i takon alfabetit thjesht latin që komisioni e vendosi si alfabet të dytë për shkrimin e 
shqipes, qysh në fillim është përhapur mendimi se ai në thelb ishte alfabeti i “Bashkimit” e 
kështu e cilëson edhe Gjergj Qiriazi në relacionin e tij “Përse u zgjodhën dy alfabete”. Por në 
vendimin e komisionit ky alfabet nuk cilësohet kështu; por do ta ketë burimin në atë se u 
ngjan mjaft atij të alfabetit të “Bashkimit” me të cilin ka të përbashkët sistemin e shkronjave 
dyshe, ku duhet të ketë luajtur rol edhe vet shoqëria “Bashkimi”. 

Komisioni i njëmbëdhjetëve bënë një punë të vyer dhe mjaft të vlefshme në vendimin e 
Kongresit të Manastirit, duke pasur parasyshë kohën, rrethanat dhe kushtet e Shqipërisë ky 
ishte një hap i rëndësishëm pasi zgjodhi çështjen përfundimtare të problemit të alfabetit. 

Tani me edhe pse ishte pakësuar numri i alfabeteve në dy me vendimin e Kongresit të dy 
alfabetet do të përdoreshin bashkërisht. Ky bashkim alfabetetsh luante rolin e bashkimit të 
kombit dhe së bashku do të bëheshin më të fortë. 

Kongresi vazhdoi edhe dy ditë punimet  me leximin e disa ligjëratave. 

Pasi miratoi vendimin për alfabetin, kongresi ua kushtoi mbledhjen e pasditës së 20 nëntorit 
referateve me temë patriotike. Abdyl Ypi mbajti kumtesën “Dobia e bashkimit të 
shqiptarëve ndërmjet tyre dhe me Xhemijetin”, Dom Nikoll Kaçori arqipeshkv e delegat i 
këtij qyteti mbajti referatin me temë: “Detyra e çdo shqiptari është të ndihmoj materialisht 
për përparimin e kombit të vet”. Po për këtë çështje dhe të tjera folën edhe shumë 
pjesëmarës në pasditën e 20 nëntorit. 

Mbledhjen e ditës së tetë e Kongresit (e 21 nëntorit) pati karakter të përgjithshëm dhe u 
shndërua në një miting masiv , me një pjesëmarrje më të madhe se kurdoherë më parë, siç e 
përshkruan atë edhe Gjergj Qiriazi - ishin mbushur plot e përplotë. Në njërën nga sallat qenë 
vendosur 70 studentë të gjimnazit turk të Manastirit. I pari që mori fjalën ishte Haxhi Vildan 
efendiu, kryetar i delegacionit të klubit të Stambollit. Çështjen e alfabetit të vendosur në 
Kongresin e Manastirit e quajti një mjet të fuqishëm që do t’i bënte shqiptarët  të aftë dhe 
të zotë për të mbrojtur veten e tyre. Pas Vildan Efendiut folën edhe Atë Fishta, Abdyl Ypi etj 
të cilët jepnin sinjale të fuqishme se shqipërisë tan ii duhet edhe pavarësia dhe mëkëmbja e 
shtetit.592 

Komisioni u dha fund punimeve me mbledhjen e ditës së nëntë (më 22 nëntor) që u mbajt 
me dyer të mbyllura vetëm me pjesëmarrjen e delegatëve dhe që iu kushtuan çështjeve 
organizative. Në këtë mbledhje delagatët miratuan njëzëri dy rezoluta, që kishin të bënin me 
çështjet organizative të lëvizjes kulturore – kombëtare. 

Në  rezolutën e parë thuhej se të gjitha klubet dhe shoqëritë, që ekzistonin në Shqipëri, 
duhej t’i dërgonin çdo muaj nga një raport Klubit shqiptar të Manastirit, i cili nga ana e tij do 
tu dërgonte atyre  një raport të përgjithshëm. 

Në rezolutën e dytë thuhej që pas dy vjetësh (më 10 korrik 1910) do të mbahej në Janinë një 
kongres tjetër për çështjen e gjuhës dhe të letërsisë shqipe. Mendimi për mbajtjen e një 
Kongresi të tillë ishte shprehur edhe në vendimin e komisionit të alfabetit.593 

594Arritjet e Kongresit të Manastirit zgjuan dhe interesin dhe vëmendjen e diplomatëve të 
huaj, të akredituar në shtetet e gadishullit Ballkanik. Raportet e tyre japin mjaft të dhëna për 

situatën e krijuar në Manastir ku mbizotëroi mirkuptimi në mes shqiptarëve të cilët ishin 
elementet që i bashkuan ata  si hap drejt një shteti që do shpallej katër vite më vonë; 

  “Shqipëria e Pavarur”, dhuratë dhe peshqesh për gjithë shqiptarët! 

